“Су-син үзең тереклек”.
Химия атналыклары үткәрү укучыларга дәрестә үтелгән материалны үзләштерергә ярдәм итү белән бергә, укучыларда бу фән белән кызыксыну һәм аңа карата сөю уятуда зур роль уйный.

    Химик кичәләрдә шул ук вакытта тәрбия бирү мәсьәләләре дә күз алдында тотыла. Кичәләрне әзерләү, үткәрү укучылар арасында дуслык, хезмәттәшлек, бердәмлек тәрбияләүдә зур чара булып тора.
1. Кереш сүз.

     1. “Су-син үзең тереклек”.

Су матдәсе барыбызгада билгеле һәм искитәрлек бернәрсә дә юк кебек. Ә чынында суның үзлекләре, әһәмияте, составы турында ныграк игътибар белән уйлансак, бу матдәнең күп кенә үзлекләрен без белмәгәнбез яки игътибарсыз калдырганбыз.
   Су белән кеше тормышының беренче көнендә үк очраша һәм сусыз бер көндә яши алмый. “Су” сүзе “әни, әти”сүзе кебек үк кеше тормышына бала вакыттан ук сеңеп кала. Су чынбарлыкта алай ук очсыз һәм кадерсез матдә түгел. Табигатьнең бу продуктының гаять зур әһәмияте бар, Судан башка фән, техника, культура өлкәсендә зур эшләр мөмкин булмас иде.

    Су водород һәм кислород элементларыннан тора.
    Ирекле хәлдә водород иң җиңел һәм яхшы янучан газ, ә кислород януга ярдәм итә, ә водород белән кислород катнашмасы көчле шартлау бирә торган катнашма.

    Ләкин барыбызга да таныш күренеш-яна торган предметны су белән сүндерәбез.(Яна торган матдә сыек хәлдә һәм судан җиңел булса, су белән сүндереп булмый).

  H2O-җирдә иң киң таралган матдә, судан башка тереклек юк, ул табигатьне яшәртүче матдә. Су кешегә хезмәт итә.

      Авыл хуҗалыкында, промышленностьның һәр тармагында су хәлиткеч роль уйный. Ә су медицинада, кешенең сәламәтлеге сагында, спортта, транспортта нинди зур роль уйный. Менә шуңа күрә дә без “Су-H2O”га багышланган химик кичә үткәрергә булдык.

      2. “Януга су кайчан ярдәм итә башлый.”

  Водород белән кислород булган һәр җирдә су булмый. Кояш атмосферасында водород белән кислород, ләкин температура югары булу сәбәпле алар бер-берсе белән кушыла алмый. 10000С та ук инде су пары водород һәм кислородка таркала башлый.
    Су парын нык җылытканга кадәр, аның молекулалары шактый әкрен хәрәкәт итәләр. Ә җылыткан чакта иң җитез молекулалар бәрелешеп таркала башлыйлар. Бу вакытта водород һәм кислород барлыкка килә, ләкин алар бәрелешеп яңадан су молекулалары төзиләр. Шуның аркасында су парының водород һәм кислородка таркалуы бик төгәл чикләнгән була алмый.

     Ут сүндергәндә су ике төрле роль уйный: ул әлегә кабынып китмәгән янучан материалны һавадан аера һәм, кабынып киткән материалга орынып, парга әйләнә. Бу вакытта янып торучы әйбер суына, ә күпләп хасил булган су парлары һаваны әйбердән читкә кысрыклыйлар.
      Ләкин янган вакытта  10000С тан югарырак t0 хасил итә торган материал белән эш иткәндә инде картина үзгәрә.

      Моннан югарырак t0 дан су пары водород һәм кислородка таркала. Шулай итепул, үзендә кислород булу сәбәпле, януга ярдәм итә торган булып китә. Иреккә чыккан водород һава белән бергә шартлаучан катнашма хасил итүен дә исәпкә алсак, биредә нинди зур катострофа килеп чыгачагын күз алдына китерү кыен түгел.
       Тимер кою заводында мондый хәлләр чынлап та булгалап торган. Алар эретелгән тимергә ялгыш су сибүдән яки тизрәк суытырга теләп тимергә су кою сәбәпле килеп чыкканнар.

        Бервакытны Англиядәге тимер эретү заводында домна миченең төбе яргаланган. Ап-ак төскә кергәнче кызган сыек чуен, шул ярыклар аша агып чыгып, бер су агучы канауга агып төшкән. Су күз ачып йомганчы таркалган һәм бик күп шартлаучан газ барлыкка килгән. Коточкыч көчле шартлау килеп чыккан. Мичнең төбе тәмам җимерелгән һәм эрегән хәлдәге 25 т. металл агып беткән. Шартлау көче күрше биналарны да нигезләренә кадәр ишкән, якын-тирәдә булган эшчеләрне кайнаган су һәм эрегән корыч тамчыларыннан, кирпеч ватыкларыннан һәм тузаннан торган болыт чолгап алган. Эшчеләрнең тәннәре пешеп беткән, алар читкә йөгереп китеп кенә исән калганнар. Магний күп катнашкан эретмәләр бик җиңел булу сәбәпле, аларны соңгы елларда авиациядә төзү материалы итеп файдалана башладылар. Авиация заводларында янгын чыккан очракларда суның бик куркыныч булуы беленде.
      3. “Сез беләсезме?”
   Галимнәр әйткәнчә, безнең өчен гади судан да әһәмиятлерәк матдә юк. Планетаның ¾ өлешен океан һәм диңгезләр алып тора. “Каты су”-боз белән кар җир өстенең 20% ын капланган. Җирне су җылытып тора, чөнки суның җылысыйдырышлылыгы бик зур һәм ул Җирне җылытып тора.

       Кеше тәненең-гәүдәсенең 63-68% судан тора. Кеше үз гомерендә уртача 60 мең л. су куллана. Яңа туган бала тәнендә 77%, ирләрдә 61%, хатын-кызларда 54%.Һәр күзәнәк сулы тирәлектә генә яши ала. Химия промышленносте, азык промышленносте, металлургия предприятиеләре, дару ясау һ.б. эремәләрдән-судан башка мөмкин түгел.
       Организмга тәүлегенә 2-2,5 л. су кирәк, сусыз организм берничә көн генә яши ала. Хайваннар организмнарындагы суның 10-20% югалтсалар үләләр.
       1 тонна ашлык җитештерү өчен уртача 500 т., 1 т. корыч җитештерү өчен 50 т., 1 т. капрон җитештерү өчен 2500 т. су кирәк.

       Әгәр краннан тамчылап кына тамса да тәүлегенә 60 л. су әрәм була.

       Галимнәр исәпләвенчә җирдәге барлык авыруларның 80% пычырак  су куллану һәм элементарь гигиена шартлары булмау аркасында килеп чыга һәм 2 млд. кеше төче суны туйганчы эчә алмый.

      Байкал күле, 31,5 мең км2, дөнья күләмендәге тәче суның 1/5 өлешен, ә Россиядагы төче суның 80% ын үзендә тота. Аңа 336 елга коя, Ангара агып чыга. Байкал күле буенда целлюлоза-кәгазь предприятииесе төзелгән, аның ташландыклары хайван һәм үсемлек дөньясына тискәре йогынты ясый, шуңа күрә Байкал күле суын рациональ файдалану турында карар кабул ителде.
      4. Су турында алдынгы француз язучысы болай дип яза: “Су, синең төсең дә, тәмең дә, исең дә юк: сине сүрәтләп язу мөмкин түгел, синең белән кеше рәхәтләнә, синең турыда уйлап та карамасада. Сине тереклек өчен кирәк дип кенә әйтеп булмый, син үзең-тереклек, тормыш. Син безгә сүзләр белән аңлатып бирмәслек рәхәтлек бирәсең, син безгә арыган вакытта көч бирәсең, синең мәрхәмәтеңнән безнең йөрәктә яңадан көч арта.”
2. Тәҗрибәләр.

     Химия дөньяга материалистик караш нигезләрен формалаштыру өчен бик бай материал бирә. Химик тәҗрибәләр “могҗизаларның” сереначарга ярдәм итә. Химик күренешләр атом-молекуляр тәгълимат нигезендә аңлатыла.
     Газлардан-май, пычкы чүбеннән-каучук, ефәктән-ясалма күн, агачтан азык әзерләнә.

1. “Тылсымлы таякчык”.
   Мамык кисәген спиртка манчып куярга. Пыяла савыт төбендәге куе сульфат кислотасын һәм төелгән марганцовканы таякчык белән болгатырга да мамыкка тидерергә.
2. “Янмый торган кулъяулык.”

Юка һәм җөйсез кулъяулыкны башта суда чылатырга, аннан соң спиртка яки ацетонга манчып алырга сыгарга. Аннан элеп куярга һәм ут төртергә. Ацетон тиз янып бетә һәм кулъяулык янарга өлгерми.

3. Гаҗәп “буяу”.

   Крахмал эремәсе + берничә тамчы хлорид кислотасы = зәңгәр төс, җылыткач бетә; суынгач шул ук төс хасил була. ( Җавап: крахмал белән хлорид кислотасы катлаулы матдәләр хасил итәләр, җылыткач бу матдә җимерелә.)
4. “Вулкан атылу”.

“Двухромовокислый аммоний” ны төеп калайга салырга һәм өстен ком белән каплап астан спиртовка ярдәмендә кыздырырга.
                КВН.

1. Танышу.

   1 нче команданың исеме: “Алмаз”.

1. Әйдәгез, дуслар, алмашка.

2. Без бит алмаз, су түгел.

    Безнең девиз: “Алмаз кебек каты, нык, чиста булыйк”.

    Команда җыры: “Нефтьчеләр маршы”.
    2 нче команданың исеме:”Су”.

Ә без дуслар, су-эретүче, бәлки без булырбыз җиңүче.

    Безнең девиз: “Су кебек саф, чиста булырга, хәтта алмазны да эретергә ”.

Команда җыры: “Эх, су агулары”.

2. Бүләкләр алмашу:

“Алмаз” командасы: “Кара мәче химик Куртуага йодны ачарга ярдәм иткән. Бу бүләк сезгә күп яңалыклар ачарга ярдәм итсен”. ( савыты белән йода бирә).

“Су” командасы: “Халык телендә бер әйтем бар: бер-береңне белү өчен бер пот тоз ашарга кирәк ди. Бу бүләк ике команданы якынайтсын иде”. ( пачка белән тоз бирә).

Ике командир да жюрига көзге бүләк итә: “ Кадерле жюри членнары, командирлар сезгә көзге бүләк итә, бу көзге аша сезнең чын йөзегез чагылыр”.

3.Төп өлеш. Сорауларга җавап бирү.
1. Янмый торган нинди матдәне сүндерәләр? ( сүндерелмәгән известь).

2. Тавык йомыркасын ватмыйча ничек әрчеп була? ( кабык составында CaCO3 күп, ул HCl белән реакциягә керә һәм берничә минуттан әрчелә).

3. Ак майны озак саклаганда нинди органик кислота хасил була? (май кислотасы). 
4. Йомырканы утсыз ничек пешереп була? (банкадагы CaO эченә батырырга һәм өстенә су сибәргә).

5. Янатарларны без көлдерә алмасак, нинди газ көлдерер? ( N2O-агулы газ, кеше агуланса көлеп кенә тора).
6. Ике хайван исеменнән торган элемент? ( мышьяк).

7. 3 хәрефтән торган элементларны әйтергә.(бор, йод).

8. Керосинны суга әйләндереп буламы? (була, янганда CO2 һәм H2O табыла, суык яссы әйбер өстенә җыела, 1кг. керосиннан 1л. су табыла).
9. Нинди элементның исеме кухня өчен кирәкле предмт исеме белән берүк? (титан).

10. Нинди элементның исеме бөек галим фамилиясе белән туры килә? (Бор, Дания галиме).

11. Кайсы элемент башта кояшта, аннары җирдә табылган? (гелий).

12.  Нинди элемент исемнәре планета исемнәре белән бердәй? (уран, плутоний, нептуний).
13. Эретелгән нинди металл белән суны туңдырып була? (Hg, -390С).

14. Нинди элемент хәтта кулда да эри? (цезий, калий).

4.Нәтиҗә чыгару, жюрига сүз бирү. Бүләкләү.

Укытучы: Шулай итеп, укучылар, без бүген “Су” темасы буенча химик кичә үткәрдек. Кичәне йомгаклап, шуны әйтәсе килә: су кешегә тормыш алып бару өчен генә кирәк түгел.Аңарда-рухи көч, дәрт чыганагы. Шуңа да төрле милләт халыкларында гомер-гомердән шагыйрьләр, рәссамнәр, композиторлар өчен илһам чишмәсе булып хезмәт иткән. Татар халкында да бу шулай.Сибгат Хәким, Гомәр бәширов, Илдар Юзеев, Таҗи Гыйззәт, Рәдиф Гаташ сүзләренә язылган “Бер тауда ун чишмә”, “Сусау”, “Фазыл чишмәсе”, “Җидегән чишмә”, “Балачак чишмәсе” җырлары гына да ни тора! Әнә күренекле язучы Мөхәммәт Мәһдиев тә үзенең бер әсәрендә: “Шәрык илләрендә эссе ак кояш астында йөреп тәмам күзәнәкләрең кипкәч, җиләс ресторанга кереп утыруга, иң беренче сый итеп, су бирәләр. Гап-гади су, гап-гади шешәләрдә... Безнең Татарстан чишмәләренең суы кебек үтә күренмәле чиста һәм тешеңне сындырылык салкын да түгел ул. Бераз гына болганчык һәм җылымса. Ләкин-су. Тереклек итү өчен кирәк булган һава, яктылык, җылылык һәм азык кебек үк әһәмиятле ул су.

    Судан башка тереклек юк. Әнә шул тереклек суын Шәрык илләренең бик күбесендә үлчәп, җан башына исәпләп тоталар. Шуларны күргәч, үзебезнең туган ягыбызда челтерәп аккан чишмәләрнең гасырлар буена никадәр игелекле эш эшләүләрен; кешеләргә никадәр сәламәтлек алып килеп, гасырлар буена шифаханә, аптека, поликлиника хезмәтен үтәгәннәрен уйлап куясың. Читкә китеп гомер уздырган кешеләрнең олыгаеп, тән-сөякләре, кан тамырлары таушалып тузгач: “Үз чишмәмнең суын эчсәм, тәнем сихәтләнер”,- дип ерактан йөрәк авазларын салуы бер ддә гаҗәп түгел...
                    Тау астында салкын чишмә

                     Челтер-челтер агадыр,-

Дип җырлаган халыкта чишмә инде, әлбәттә, матди байлык, эчәр өчен су чыганагы гына түгел, ә рухи , поэтик байлык чыганагы да”,- дип язуы белән бик тә хаклы. Сез дә әнә шулай Гали, Сафый, Фазыл...чишмәләреннән аерылмасагыз иде.
